
shrIgurustotram

ಶ್ರೀಗುರುಸ್ತೋತ್ರಂ

ಬೃಹದ್ವಿಜ್ಞಾನ ಪರಮೇಶ್ವರತಂತ್ರಾರ್ಗತಂ
..ಓಂ ನಮಃ ಶ್ರೀನಾಥಾಯ ..

.. ಶ್ರೀಮಹಾದೇವ್ಯುವಾಚ ..

ಗುರೋರರ್ಮಂತ್ರಸ್ಯ ದೇವಸ್ಯ ಧರ್ಮಸ್ಯ ತಸ್ಯ ಏವ ವಾ .

ವಿಶೇಷಸ್ತು ಮಹಾದೇವ! ತದ್ ವದಸ್ವ ದಯಾನಿಧೇ ..

.. ಶ್ರೀಮಹಾದೇವ ಉವಾಚ ..

ಜೀವಾತ್ಮನಂ ಪರಮಾತ್ಮನಂ ದಾನಂ ಧ್ಯಾನಂಯೋಗೋ ಜ್ಞಾನಂ .

ಉತ್ಕಲಕಾಶೀಗಂಗಾಮರಣಂ ನ ಗುರೋರಧಿಕಂ ನ ಗುರೋರಧಿಕಂ .. 1..

ಪ್ರಾಣಂ ದೇಹಂ ಗೇಹಂ ರಾಜ್ಯಂ ಸ್ವರ್ಗಂ ಭೋಗಂಯೋಗಂ ಮುಕ್ತಿಂ .

ಭಾರ್ಯಾಮಿಷ್ಟಂ ಪುತ್ರಂ ಮಿತ್ರಂ ನ ಗುರೋರಧಿಕಂ ನ ಗುರೋರಧಿಕಂ .. 2..

ವಾನಪ್ರಸ್ಥಂ ಯತಿವಿಧಧರ್ಮಂ ಪಾರಮಹಂಸ್ಯಂ ಭಿಕ್ಷುಕಚರಿತಂ .

ಸಾಧೋಃಸೇವಾಂ ಬಹುಸುಖಭುಕ್ತಿಂ ನ ಗುರೋರಧಿಕಂ ನ ಗುರೋರಧಿಕಂ.. 3..
ವಿಷ್ಣೋಭಕ್ತಿಂ ಪೂಜನರಕ್ತಿಂ ವೈಷ್ಣವಸೇವಾಂ ಮಾತರಿಭಕ್ತಿಂ .

ವಿಷ್ಣೋರಿವ ಪಿತೃಸೇವನಯೋಗಂ ನ ಗುರೋರಧಿಕಂ ನ ಗುರೋರಧಿಕಂ .. 4..

ಪ್ರತ್ಯಾಹಾರಂ ಚೇಂದ್ರಿಯಯಜನಂ ಪ್ರಾಣಾಯಾಮಂ ನ್ಯಾಸವಿಧಾನಂ .

ಇಷ್ಟೇ ಪೂಜಾ ಜಪ ತಪಭಕ್ತಿರ್ನ ನ ಗುರೋರಧಿಕಂ ನ ಗುರೋರಧಿಕಂ .. 5..

ಕಾಲೀ ದುರ್ಗಾ ಕಮಲಾ ಭುವನಾ ತ್ರಿಪುರಾ ಭೀಮಾ ಬಗಲಾ ಪೂರ್ಣಾ .

ಶ್ರೀಮಾತಂಗೀ ಧೂಮಾ ತಾರಾ ನ ಗುರೋರಧಿಕಂ ನ ಗುರೋರಧಿಕಂ .. 6..

ಮಾತ್ಸ್ಯಂ ಕೌರ್ಮಂ ಶ್ರೀವಾರಾಹಂ ನರಹರಿರೂಪಂ ವಾಮನಚರಿತಂ .

ನರನಾರಾಯಣಚರಿತಂಯೋಗಂ ನ ಗುರೋರಧಿಕಂ ನ ಗುರೋರಧಿಕಂ .. 7..

ಶ್ರೀಭೃಗುದೇವಂ ಶ್ರೀರಘುನಾಥಂ ಶ್ರೀಯದುನಾಥಂ ಬೌದ್ಧಂ ಕಲ್ಕ್ಯಂ .

ಅವತಾರಾ ದಶ ವೇದವಿಧಾನಂ ನ ಗುರೋರಧಿಕಂ ನ ಗುರೋರಧಿಕಂ .. 8..

ಗಂಗಾ ಕಾಶೀ ಕಾಂಚೀ ದ್ವಾರಾ ಮಾಯಾಽಯೋಧ್ಯಾಽವಂತೀ ಮಥುರಾ .

ಯಮುನಾ ರೇವಾ ಪುಷ್ಕರತೀರ್ಥಂ ನ ಗುರೋರಧಿಕಂ ನ ಗುರೋರಧಿಕಂ .. 9..

ಗೋಕುಲಗಮನಂ ಗೋಪುರರಮಣಂ ಶ್ರೀವೃಂದಾವನಮಧುಪುರರಟನಂ .

ಏತತ್ ಸರ್ವಂಸುಂದರಿ!ಮಾತರ್ನ ಗುರೋರಧಿಕಂ ನ ಗುರೋರಧಿಕಂ .. 10..

ಶ್ರೀಗುರುಸ್ತೋತ್ರಂ

ತುಲಸೀಸೇವಾ ಹರಿಹರಭಕ್ತಿಃ ಗಂಗಾಸಾಗರಸಂಗಮಮುಕ್ತಿಃ .
ಕಿಮಪರಮಧಿಕಂ ಕೃಷ್ಣೇಭಕ್ತಿರ್ನ ಗುರೋರಧಿಕಂ ನ ಗುರೋರಧಿಕಂ .. 11..

ಏತತ್ಸೋತ್ರಂ ಪಠತಿ ಚ ನಿತ್ಯಂಮೋಕ್ಷಜ್ಞಾನೀ ಸೋಽಪಿ ಚ ಧನ್ಯಂ .

ಬ್ರಹ್ಮಾಂಡಾಂತರ್ಯದ್ಯದ್ಧ್ಯೇಯಂ ನ ಗುರೋರಧಿಕಂ ನ ಗುರೋರಧಿಕಂ .. 12..

..ಬೃಹದ್ವಿಜ್ಞಾನ ಪರಮೇಶ್ವರತಂತ್ರೇ ತ್ರಿಪುರಾಶಿವಸಂವಾದೇ ಶ್ರೀಗುರೋಃಸ್ತೋತ್ರಂ ..

